
Ingurumena

Ezpela janda

Alemanian aurkitu zuten berez 
Txinakoa den har espeziea lehen aldiz 
Europan, duela zortzi urte inguru, 
logistika zentro baten ondoan 
zegoen ezpel sail batean. Handik 
azkar batean hasi zen zabaltzen, bi 
modutara: mintegietatik landareak 
kutsatuta aterata eta modu 
naturalean, harra tximeleta bihurtu 
eta ezpel berrietan arrautzak 
jarrita. Alemaniatik Frantziara, eta 
Bidasoaldetik barrena iritsi da gurera. 
“Duela bi urte iritsi zen Leitzaldera 
eta Malerrekara, eta Basaburuan ere 
hasi ginen ikusten”, dio Markinak. 
Arazoaren berri gobernuari eman 

arren momentu hartan ez zen 
neurririk hartu eta zabaltzen jarraitu 
zuen harrak. “Pirinio ingurura 
zabaltzen hasi da orain, eta han 
izugarria izanen da, Zaraitzu eta 
Erronkari alde hartan ezpel asko 
baitago”, dio ingurumen langileak. 

Kontaktuzko intsektizidekin edo 
nekazaritza ekologikoko Bacilus 
thuringiensisekin tratatu daiteke 
ezpela, harrak hostoa jatean hiltzen 
da horrela. Arazoa da harra jaio 
eta gerora tximeleta bihurtzean, 
arrautzak jarri eta 30 egunera 
jaiotzen direla har berriak. “Uda osoa 

horrela ematen du, eta 5-7 belaunaldi 
artean sortzen dira uda batean. Beraz, 
pentsa, pozoiarekin zure etxeko 
ezpelak tratatuko bazenitu ia astero 
egon beharko zenuke tratatzen, eta 
hori mendian ezinezkoa da”, azaltzen 
du Markinak. 

Eta gaitz honen aurrean zer? Bada, 
ingurumen langileak gobernuari 
egin dioten proposamenaz hitz 
egin digu: gure inguruetako ezpel 
ezberdinekin erreserborio genetikoa 
egitea, desagertzeko arriskuaren 
aurrean material genetiko zabala 
edukitzeko babestuta. 

Alemanian aurkitu zuten berez 
Txinakoa den har espeziea lehen aldiz 
Europan, duela zortzi urte inguru, 
logistika zentro baten ondoan 
zegoen ezpel sail batean. Handik 

arren momentu hartan ez zen 
neurririk hartu eta zabaltzen jarraitu 
zuen harrak. “Pirinio ingurura 
zabaltzen hasi da orain, eta han 
izugarria izanen da, Zaraitzu eta 

horrela ematen du, eta 5-7 belaunaldi 
artean sortzen dira uda batean. Beraz, 
pentsa, pozoiarekin zure etxeko 
ezpelak tratatuko bazenitu ia astero 
egon beharko zenuke tratatzen, eta 

2018ko urriko Pulunpe aldizkarian aurreratu genuen jada: ezpela jaten duen Cydalima perspectalis harra 
iritsi da Nafarroara eta gure eskualdera, batik bat Odieta ingurura. Arazoa duela zenbait urtetik badator 
ere, azken bi urteetan eman du ezpelaren harrak gorakada nabarmena: “Lehenagotik ari zen zabaltzen, 
baina azken bi urteetan lehertu da egoera. Adibidez aurten Odietan ikusi dugu, Ziaurritz aldean badaudela 
magal batzuk erabat janak”, azaltzen du Juanillo Markina Nafarroako Ingurumen Kudeaketan aritzen den 
Aizarozko bizilagunak.

Iritsi da ezpelaren hondamendia gure eskualdera ere

Txinan oreka 
batean bizi da 
har hau, baina 
hemen ez du 
ez harraparirik 
ezta parasitorik. 
Beraz, momentuz 
behintzat ez dago 
beste irtenbiderik

Umeendako nobedadeak liburutegian 
(eta helduendako batzuk ere bai)

Galdera horiek guztiek loa kentzen 
badizuete, liburutegira etorri beharko 
duzue. Dena liburuetan dagoelako, 
abesti oso oso oso zahar batek esaten 
zuen bezala (gutxienez, berrogei 
urte ditu, pentsa!). Eta horregatik 
hainbat nobedade ekarri ditugu azken 
asteotan gure apalategietara, galdera 
hauek guztiak erantzuteko.

Ikus dezagun!

• MUNSTROEK ERE HORTZAK 
GARBITZEN DITUZTE. Jessica 
Martinello eta Gregori Mabire. 
Euskaraz. 3 urtetik aurrera 

Bai, munstroek ere pixa egiten dute, 
eta hortzak garbitzen dituzte eta... 
Ez didazue sinesten?  Zabaldu liburu 
hau, eta ikusiko duzue zer gertatzen 
zaion hortzak garbitu nahi ez dituen 
haur bati. Hobe duzue kontuz 
ibiltzea, munstro beldurgarriak aurki 
ditzakezue eta!

• LOS BACON BROTHERS. De 
vuelta a América. Davide Cali eta Rinan 
Badel. Gaztelaniaz. 3 urtetik gora

Hiru txerritxo ipuinaren bertsiorik 
dibertigarriena eta berriena aurkituko 
duzue liburu honetan. Ospe handia 
lortu  zuten orain dela hogei urte 
Bacon Brothers rockeroek. Orain 
lasai bizi dira hiru musikariak, bakoitza 
bere etxean. Baina egun batean, bat-
batean,  bere bideo zahar bat zabaldu 
da eta taldearen agenteak, Wolfek, 
taldea berriro biltzea eta Estatu 
Batuetan zehar bira bat egitea erabaki 
du . Arazoa da Bacon anaiak txerriak 
direla eta bere agentea, aldiz, otso bat. 
Zer joan daiteke gaizki?

• DINOSAUROEI BURUZKO EGIA. 
Guido Van Genechten. Euskaraz. 4 
urtetik aurrera

Oilo batek burlaz kontatzen du 
dinosauroen familiatik datorrela. 
Familia album baten bitartez, 
dinosauroen bizitza kontatzen du 
eta guztiak nola desagertu ziren. 
Beno, beraiek izan ezik:Gallus gallus 
domesticusak. 

• BALDAR BIKINGOA ETA 
KANPALDI BASATIA. Odin 

Redbeard. Euskaraz. 8 urtetik gora

Jakina, bikingoen kanpaldi bat basatia 
izan behar du. Baldar bikingoak ongi 
daki. Irakasle berri bat iritsi da eskolara 
eta Baldar irrikaz dago berarekin 
kanpaldira joateko, eta basoan ehizan 
aritzeko, esploratzeko eta abenturak 
bizitzeko. Baina ibilaldi luze amaiezina 
eta bare txigortuen platerkada handia 
nahikoa izango dira Baldarren poza 
uxatzeko. Iluntzen hasten duenean, 
apur bat ikaratuko da bikingo txikia… 
troll ugari baitabil basoan barrena! 

Zer irakurri

Galdera horiek guztiek loa kentzen 
badizuete, liburutegira etorri beharko 
duzue. Dena liburuetan dagoelako, 

• DINOSAUROEI BURUZKO EGIA. 
Guido Van Genechten. Euskaraz. 4 
urtetik aurrera

Redbeard. Euskaraz. 8 urtetik gora

Jakina, bikingoen kanpaldi bat basatia 

Badakizue munstroek ere hortzak garbitzen dituztela? Nolakoa izango litzateke ume bikingoendako 
kanpaldi bat?  Nortzuk dira Bacon Brothers-ak? Ezagutu nahi duzue dinosauroei buruzko egia osoa?

liburuaren azala

Zer irakurri

Umeendako nobedadeak liburutegian 

• JACK TXIKIREN BALADA. Mikel 
Valverde. Euskaraz 10 urtetik gora

Txerri uda ematen du aurtengoak! 
Jack Txiki txerri margolaria da, baserri 
batean lasai bizi dena. Lasaiegi, agian. 
Kasualitatez, egun batean pirata 
itxura duen gizonkote lotsagabe bat 
iristen da. Sorbalda gainean daraman 
loroarengatik sumatu daiteke. 
Jackek, orduan, ideia bat izaten 
du: loroz mozorrotzea abenturak 
bizitzeko. Une horretan, ordea, ezin 
du imajinatu abenturak ez direla beti 
batek nahi bezala suertatzen. Hori bai, 
hark bizitakoa kontatzea merezi du, 
aparteko abentura izan baita! 

• BIHOTZ AUSARTA. Joanes Urkixo. 
12 urtetik gora

Hamalau urte betetzera doa Urtzi, eta 
bere bizitza ez da oso atsegina. Aitaren 
errietak eguneroko ohitura bihurtu 
dira (askotan bere disko zaharra 
lapurtzeagatik; ez dakigu haien artean 
Bacon Brothersenak egongo diren)..
Azterketetan ustelak ateratzen hasi 
da eta munduko neska zoragarrienaz 
maitemindurik dago, baina hark ez dio 
jaramonik egiten. Arazo hauei guztiei 
aurre egiteko, Urtzik bihotz ausarta 
duela erakutsi beharko du. 

HELDUENDAKO NOBEDADEEN 
ZERRENDA

Komikiak

ESTAMOS TODAS BIEN. Ana Penyas

PEPE BUENAVENTURA DURRUTI.
Azagra

Narratiba 

BASA. Miren Amunarriz

LERRO ETENAK. Anjel Erro, 

AMEK EZ DUTE. Katixa Agirre,

ROSA ITZULI DA. Pako Aristi

MARI MUTIL HANDI BATEN 
BLUESA. Leslie Feinberg

FILIALA. Serge Dovlatov

ROCKANROLA MAILU BAT DA/ El 
rocanrol es un martillo (CD-liburu) . 
Josu Arteaga / La banda del abuelo 

CAMBIAR DE IDEA.  Aixa de la Cruz

EL ALIADO. Iván Repila,.

VOZDEVIEJA. Elisa Victoria.

Los colores del incendio. Pierre 
Lemaitre

SOLEDAD. Carlos Bassas, 

 LOS ASQUEROSOS. Santiago 
Lorenzo,

LOS REYES DE LA MUDANZA. 
Joshua Cohen, 

LECTURA FÁCIL. Cristina Morales. 

Poesia 

ANALFABETOA. Iñigo Astiz

Entsegua

KARTZELAKO GUTUNAK SOPHIE 
LIEBKNECHTI. Rosa Luxemburg

CONTRA EL PATRIARCADO. María 
Pazos Morán

AIRBNB. La ciudad uberizada. Ian 
Brossat

Patxi Irurzun
Ultzamako liburuzaina

Udako ordutegia: 

Goizez 10:30etik-13:30era 
astelehenetik ostiralera

ITXITA: 
Uztailaren 4tik 18ra eta 
abuztuaren 5tik-16era

Ezkontzak:

Jaiotzak:

Heriotzak:

Jaiotzak, ezkontzak eta heriotzak

ANUE
Burutain
Miguel Maria Villanueva Murillo, Txan-
txoneko nagusia, maiatzaren 3an hil zen, 
85 urtetan.

BASABURUA
Itsaso 
Maria Juana Iriarte Ansorena, (Agustin 
Belokiren andrea) maiatzaren 25ean hil 
zen, 71 urtetan.

ULTZAMA
Alkotz 
Rosa Iraizotz Apeztegia, Marimigelene-
ko alaba, maiatzaren 14an hil zen.

ULTZAMA
Lizaso
Felix Ermigarate Ziganda, Lizasoko den-
dako nagusi zaharra, maiatzaren 1ean hil 
zen, 87 urtetan.

Eltzaburu 
Sofia Iribarren Arangoa, Agirreneko
etxekoandre zaharra, maiatzaren 10ean 
zendu zen, 84 urtetan.

Maiatzean  ez zen ezkontzarik
 izan gure alderdian.

ULTZAMA
Orkin 
Aingeru Goñi Molinares, Sergio Javier eta 
Leyreren semea. Migelenean.

Gure oroimenean 
izanen zarete

Zorionak gurasoei

2019ko maiatza

Gure alderdian, maiatzean  izan ziren jaiotzak, ezkontzak eta 
heriotzak:

Orkina Aingeru etorri zaigu

Rosa Iraizotz Sofi a Iribarren



1 8 7 .  P U L U N P E  ·  2 0 1 9 k o  e k a i n a 31 



32 1 8 7 .  PULUNPE  ·  2 0 1 9 k o  e k a i n a


